
  ۰۷/۰۵/۲۰۲۵                  ولي ارین شاه

 

 
 

 چې څه کری، هغه به ریبې 
 

 )اتمه برخه( 

 
  ملتونو استازی اندویندرل وایې:په افغانستان كې د طالبانو د واكمنۍ پر مهال د ملگرو 

 

مامورینو سره د افغانستان په اړه په وار_وار خبرې اترې لرلي،  »ما چي په امریكا كې د سپینې ماڼۍ له عالي رتبه  
نو داسې كومه خبره مې د امریكایي چارواكو له خولې نه ده اورېدلي چې گواكې احمدشاه مسعود د مخدره توكو په 

چارواكو قاچاق كې لاس لري او له همدې وجې نه غواړو له هغه سره مرسته وكړو. د اندویندرل په وینا چې امریكایې  
ویل موږ پوهېږو چې د افغانستان په غټه شمېره مخدره توكې په شمالي ولایت بدخشان كې كرل كېږي خو په دې نه  

  پوهېږو چې آیا مسعود به شخصاً ترېنه گته اخلي او كه څنگه«؟ 
 

او    ۱۹۹۸د سپټمبر د یولسمې نېټې په اړه د ځانگړي كمېسیون په راپور كې د مسعود په اړه ویل شوي چې هغه د  
میلادي كلونو تر منځ د خپلو متحدینو له خوا دې ته اړایستل شو چې د خپلو پوځي لگښتونو له پاره د بودیجې   ۱۹۹۹

مخ كې    ۴۳۰د برابرولو په منظور له هغوي سره د هېروینو معاملې ته ورگډ شي. د همدې كمېسیون د راپور په  
  راغلي: 

 

  »د مسعود ټول پوځي لگښتونه د همدې كلونو تر منځ د هېروینو د قاچاق له پیسو برابر شوي وو.«
 

  مخ كې د راپور د لیكوال ښاغلي كلرك په قلم لیكل شوي: ۴۹۰د همدې راپور په  
 

»مسعود او د هغه ملگري داسې خلگ نه دې چې ورسره یو ځل بیا همكاري وشي، ځكه هغوي د مخدره توكو په 
نو دا به د امریكا   سرغړونكي ديكاروبار كې ښكېل دي او په دې سربېره مسعود او د هغه ملگري د بشر د حقونو  

  عاقلانه عمل نه وي چي له هغوي سره دولت جوړ كړي.«
 

  مخ كې د امریكا د استخباراتي ادارې )سي، آى، اې( د مدیر ښاغلي تینت له قوله راغلي چې: ۵۱۶د دغه راپور په  
 

»مسعود یو محتاط او ځیرك سړى و او د هغه ډله له یو سره په ډېرو جنایتونو كي ښكېله وه. د احمدشاه مسعود او د 
هغه د شمالي ټلوالې د ملگرو ډېر لگښتونه د هېروینو له كاروبار څخه تر لاسه كېدل. د نظار د شورا وسله والو  

میلادي کال په كابل كې ثبت شوي   ۱۹۹۳ې لویه پېښه په  چریكانو د دې مشر له خوا د بشر د حقونو څخه د سرغړون
ده. د راپور پر بنسټ نوموړی په همدې كال د كابل په لوېدیځ افشارو سیمه كې ملكي هزارگان په ډلییزه توگه ووژل.  
دا د افغانستان د اسلامي دولت د دفاع وزارت په څوكۍ د مسعود تر ټاكل كېدو وروسته د هزاره ملېشو په وړاندې د 

ت په گوتو شوي دي. د مسعود چریكانو وروسته له هغه د افشارو په سیمه كې د وحدت د گوند په  هغه پیاوړي عملیا
مركزي دفتر برید وكړ چې هغه د وحدت د گوند د مشر عبدالعلي مزاري او د مركزي دولت د مخالف مشر گلبدین 

  حكمتیار تر منځ په پټو خبرو اترو خبر شو.
 

وو، خو په همدې وخت كې ځاى  په داسي حال كې چي د وحدت گوند په روان حال كې له جمعیت گوند سره یو  
كېدو پټ پلانونه جوړول تر څو په گډه د جمیعت گوند په وړاندې ودرېږي. د عبدالعلي   ځاىمزاري او حكمتیار د یو  

مزاري او گلبدین حكمتیار د پټو خبرو اترو د پیل سره سم مسعود او د اسلامي اتحاد مشر رسول سیاف لاسونه سره  

میلادي كال د اكتوبر د یولسمې نېټې د سهار په پنځو بجو یې د وحدت گوند په مركزي دفتر چې    ۱۹۹۳یو كړل او د  
د ټولنیزو علومو په انستیتیوت كې یې موقعیت درلود برید وكړ، خو له برید څخه مخكې د وحدت گوند مشران له  

  سیمې تښتېدلي وو.
 

د وحدت گوند مركزي دفتر بېله كوم مقاومت څخه د اسلامي اتحاد او اسلامي جمیعت گوند د چریكانو لاس ته ورغي. 
كې روښانه   پاىعملیات پیل كړل. د ورځې په  پراخ پلټونكي  د همدې ورځې د غرمې په یوه بجه چریكانو په سیمه كي  

م شوي  تېري هشوه چې د وحدت گوند پر مركزي دفتر كې خلک شكنجه شوي او په ځوانو نجونو او ښځو جنسي  
  وو«.

 

ویل کېږی چې د كابل د ټولنیزو علومو د انستیتیوت د مركز په لاندنیو كوټو كې د انسانانو د بدن بې شمېره غړي تر 
لاسه شول او كېداي شي دا غړي د مستندو شواهدو په توگه یاد كړو. عیني شاهدانو او هغه كسانو چې د عدالت 

  موندنې په پروژه كې گمارل شوي وو وویل چې:
 

» په همدې ورځ د اتحاد اسلامي گوند كسانو د هزارگانو په سیمو یرغل وكړ، گڼ شمېر ملكي كسان یې ووژل او د  
  وكړ«. تېرىهغوي په ښځو او نجونو یې جنسي 

 

  عیني شاهدان وایې:
 

»د ا كار ځكه وشو، چې د عبدالرب رسول سیاف جنگیالو د احمد شاه مسعود د قوماندانانو قومانده ونه منله او له  
مه ورځ هوډ وكړ چې ۱۲بریالیتوب وروسته یې خپل استقلالیت اعلان كړ. احمد شاه مسعود د فبروري د میاشتي په 

د دې ناوړه اعمالو پر سر خاورې واړوي كه څه هم چې د سیاف چریكانو په كې ونډه لرله. خو متاسفانه چې د مسعود 
دې كار د خلكو له ذهنونو دا ناوړې خاطرې هم لري نكړاي شوي او سربېره پر دې د سیاف د جنگالو جنایتونو دوام 

  وموند«.
 

د مسعود تر مشرۍ لاندې شمالي ټلوالې د » بې له پښتونه« اجنډا پلې کوله. مسعود له دوو میاشتو وروسته یو تش په 
  برهان الدین رباني کیناوه.  توکمینامه مشر، صبغت الله مجددي، په زوره له دفتره وویست او پر ځای یې یو تاجک  

 

رباني او مسعود په ګډه تلاش درلود تر څو پښتانه له سیاست او قدرت نه لری او تاجک حکومت ته پراختیا ورکړي،  
  برجسته غړي محمد امین کریم د وصال تلویزون سره په یوه مرکه کې داسې وایې:د اسلامي ګوند د اجرئیوی شورا  

 
  » ما له استاد رباني سره په ارګ کې ملاقات درلود، هغه راته وویل:

 

ساله فاشیزم قوم پشتون بدست اوردیم، باید اکنون دست به دست شویم تا این قدرت   ۲۵۰» که ما قدرت را از قید  
حفظ شود«. محمد امین کریم زیاتوی چې ماته استاد فرید د حکمتیار له لورې معرفی شوی صدر اعظم چې په خټه  

  تاجک و هم وویل چې رباني ورته د دغې موضوع وړاندیز کړی و«.
 

دښمنه فعالیت پیل شو.    -د مسعود ـــ رباني د ډلې په لاس د جوړ شوي تاجک حکومت له پیل سره سم، یو پښتون
و، چې د پښتون قوم سره چل وکړي، یانې پښتون له خپل پیژاند نه غافل کړي او د دغه پلان په  موخه )هدف( یې دا 

پلي کیدا کې له خپل دولتي او موسساتي میکانیزم نه ګټه واخلي. د بیوروکراتیک چل ول او زور له لارې په افغانستان  
څخه د راستنېدونکو د یوې لویې برخې  ( ۲۰۱۰ــ  ۱۹۰۱کې دننه او له پښتونخوا)پخواني شمال لویدیځ سرحدي ایالت

رباني د رژیم د   -پښتنو ته نوې پیژاند پاڼې )تذکرې( ورکړل شوې چې دوي یې پکې تاجکان ښودلي وو. دا د مسعود
هغه حساب شوي کمپاین برخه وه چې د پښتنو اکثریتي مقام راټیټ کړي او په مقابل کې په تقـلبي ډول د تاجکانو سلنه  

. نورو اقلیتي ډلو د زور زیاتي او ترهګرې اچولو له لارې پښتانه په نښه کړل. د بېلګې په ډول )فیصدي( جګه کړي
،هزاره ځواکونو د پښتنو کورونه په نښه کړل او له پښتنو کورنیو سره یې زور زیاتی وکړ، تر دې چې دوي  یې په 

کابل ښار په دریمه او څلورمه ناحیه کې هم   زورزیاتی دزور سره له خپلو کورونو وشړل ـ په ځانګړي ډول دغسې 
  تر سره شو.

 

ازبک ملیشو هلته په هغو سیمو کې چې په غټه کچه پښتانه پکې استوګن وو تالان جوړ کړ، تر هغه مهاله چې خپل  
کورونه یې پریښودل او د هیواد په دننه او بهر کې کډوال شول. په »ملي« سویه د» قومي تصفیې عملیات په شمال  

   لارې تش شول.کې پیل شول او د پښتنو ټـول کلي د ترهه ګرۍ د عملیاتو له 

د شورویانوسره د مسعود د زیاتو اړیکو په هکله ولولئ د افغانستان په هکله د دقیق او باورمن امریکایي څیـړونکي  
کلونو ۱۹۹۷او    ۱۹۹۱،  ۱۹۹۰  ۱۹۸۷،  ۱۹۸۶، لیکوال او ژورنالست ریچارډسن لیکنې. نوموړي افغانستان ته په  

  کې سفرونه کړي وو.
 

  رباني په مشرۍ تاجک حکومت نوې احصاییٔې را و توږلې: -په پایله کې د مسعود
 

  ۱۲ته د پښتنو شمیر راټیټ کړي، د تاجکانو شمیر په سلو کې له    ۳۸نه    ۶۳»په دې ډول چې په سلو کې له نږدې  
  .ته جګ کړي او له دې لارې د افغان ټولنې په واقعیتونو کې لاس ووهي« ۲۵نه 

 

  پوره لاس او همکاري لرله .  مسعود سره په پورتني نظر او عمل کې روسانو او ایرانیانو
 

روسي تورن  مسعود له آره په دې فکر کې و، چې دی به له روسانو سره هیڅکله دښمني نه کوي. چې په دې رابطه 
  پوځ په ورستیو کې دندې تر سره کړي وائي:   جنرال الکساندر اناتولیویچ لیاخوفسکی چې په افغانستان کې د شوروي

 

افغانستان کې هیڅ یو رژیم نه شې کولای د شوروی اتحاد له  »د دی تر څنګ هغه »مسعود« په دی باور دی چې په  
  له دوستانه اړیکو نه پرته ژوند او دوام وکړی«   ملاتړ او له هغه سره

 

  مخ(. ۴۵۳)افغانستان میړانه او غمیزه 
 

دا وجه وه چې مسعود د اسلام او مجاهد په جامه کې له روسانو سره هر ډول همکاریو ته چمتو و. په افغانستان کې  
د پخوانې شوروي اتحاد څلویښتم لښکر قوماندان جنرال بوریس ګروموف د احمد شاه مسعود سره د خپلو استخباراتو 

  د اړیکو په اړه وائې:
 

میلادی کال کې موږ ۱۹۸۲» د څلویښتم نمبر لښکر د استخباراتی مرکز هڅو په پای کې ټاکلی نتیجه ورکړی«. په  
خپل لوی مقصد ته ورسیدو له احمد شاه مسعود سره مو داسی ټینګی اړیکی پیدا کړی چې آن له افغانستان څخه د  
شوروی د پوځونو د وتلو تر وخته پر خپل حال پاتی شوي. په افغانستان کې زموږ د پوځی حضورپه ټولو کلونو کې 

له، خو له دی سره، سره د محدودو پوځی ټولګیو قوماندانۍ د ده د  له مسعود سره زموږ اړیکی بریالۍ وده موند
  وسلوالو بانډونو فعالیت له نظره نه غورځاوه.«.

 

همدا ډول د پرچمیانو سره د احمد شاه مسعود معامله د دې سبب شوه چې حکمتیار د چهار اسیاب څخه پر کابل  
مزاري او عبدالرشید     راکټونه و اورول، او د کابل ښار د اسلامي حزب، اسلامي جمعیت، نظار شورا، اسلامي اتحاد ، 

   .دوستم د پلویانو او وسلوالو له خوا د جنګ پر تنور بدل شو
 

  د کابل ښاریانو باندې له هر لورې دمرمیو باران اوریده او ښکلي کابل وران ویجاړ او په کنډوالو بدل شو.
 

او په  همدا ډول ژبني، قومي او سیمه ایز توپیرونه په کابل او لویو ښارونو کې مخ پر زیاتیدو شول، له اطراف څخه  
ډول د جنوب او جنوب لویدیځ پښتنو ته په کابل کې د نورو قومونو له خوا د شک په سترګه کتل کیدل، د  ځانګړي  

مزاري هزاره ډله، د رسول سیاف پښتانه پلویان او د مسعود تاجک ډله یو بل په بې رحمې سره تر تیغ تیرول، د  
رسیده او په ټوله کې هسی په نوم د مجاهدینو پښتون هزاره تر منځ جګړه په سرونو کې د میخونو د ټکولو تر سرحده و

د خپلمنځي جګړو قربانیان افغان ولس د ولس شتمنۍ د ولس بچیان د ولس قومونه او قبیلې او د ولس له پاره عام  
  المنفعه ځایونه وو.

 

د نارینو، ښځو او ماشومانو په ګډون ووژل    وسیدونکينه زیات بی ګناه کابل ا(    ۶۵۰۰۰دغو خپلمنځیو جګړو له )
او د دغو هیواد او اسلام دښمنو ډلو له لورې د هیواد ټول مادي او معنوي ارزښتونه د خاورو سره یو سان شوول، د  
شخصي کورونو لوټول، حتا پر شخصي حریمونو جنسي تیري او تجاوز د ښځو د تیونو پریکول هغه څه وو چې د  

لي څیره هیوادوالو ته ښه څرګندولي شي. له دوه میلیونو نه زیات افغانان کډوالۍ ته اړ ویستل ثور د اتمې نیټې اص
شوول او په زرګونو نور معلول او معیوب شوول دا چې دولتي او تنظیمي ټول واک د احمد شاه مسعود شوراې نظار 

وند مشر د جمهور رئیس په توګه د په ولکه کې و، د مجددي د موقتې دورې وروسته برهان الدین ربانی د جمعیت ګ
میلیارده ډالر  ۱،۲قدرت واک تر لاسه کړ. نوموړی د څلویښت غلو له جملې نه یو و، چې همدا اوس یې اولادونه  

  سرمایه لري.
 هغه به ریبې. ،څه کرې :دا خبره ریښتیا ده چې 

 

 نور بیا 

